educacion ambiental

Fluviatilis: ADEGA mergullase nun proxecto
estatal para o coidado dos rios

Uxia Iglesias / Redaccién Cerna

O Proxecto Fluviatilis, no que participa ADEGA canda a outras catro entidades conservacionistas do Estado, busca
protexer os rios fronte ao cambio climatico mediante soluciéns baseadas na natureza, asi como fomentar actitu-
des que redunden nunha mellora dos ecosistemas fluviais.

Saida ao rio co alumnado do CIFP A Granxa de Ponteareas
- Maria Amigo

Unha presentacion en Valencia o 12 de decembro do
2022 puxo en marcha de xeito publico o Proxecto Flu-
viatilis, unha ambiciosa iniciativa impulsada por cinco
entidades a nivel estatal co obxectivo de traballar pola
conservacion e rehabilitacion dos ecosistemas fluviais,
para asi aumentar a sua resiliencia ao cambio climati-
co. Canda ADEGA, son ANSE (Murcia), o Grup de Natu-
ra Freixe (Catalufia), a Fundacié Limne (Valencia) e Red
Cambera (Cantabria) as asociacions que estan detras
deste proxecto conxunto.

A través da custodia fluvial, estas cinco entidades bus-
can promover a participacion da sociedade civil na xes-
tién compartida dos ecosistemas acuaticos continentais,
adaptar rios e zonas humidas ao cambio climatico me-
diante soluciéns baseadas na natureza, fomentar o des-
envolvemento da economia circular e a bioeconomia da
contorna local na que se actle e integrar a cidadania na
mellora dos ecosistemas. Con estes fins, cada entidade
coordina acciéns concretas no seu territorio.

Tambre, Tea, Arnego, Limia e Bibei

No caso de Galiza, ADEGA estableceu como principais am-
bitos de actuacién de mellora ambiental os rios Tambre,
Tea, Arnego, Limia e Bibei, este Ultimo principal afluente
do Sil. Coa experiencia de xa case 20 anos de traballos de
mellora nos ecosistemas fluviais no marco do Proxecto
Rios, a asociacién ensancha agora a sUa capacidade de
actuacién a través destoutra iniciativa que acompafa a

anterior. O foco sitUase, de novo, na loita contra as cha-
madas Especies Exdticas Invasoras, aquelas que se intro-
ducen nun medio que non é o seu e que conseguen adap-
tarse ata colonizalo. Tratase dunha das causas de perda
de biodiversidade mais graves en todo o mundo.

O programa de traballo do Proxecto Fluviatilis, que se
desenvolvera ata o ano 2025 co apoio da Fundacién
Biodiversidad e que conta cun orzamento total de
1.049.779,59 €, contempla iniciativas transformadoras
das que poden participar diversos colectivos de persoas:
desde a rapazada nos centros de ensino ata sectores da
poboacion adulta. Deste xeito, ADEGA achega ao &mbito
educativo a problematica das Especies Exoéticas Invaso-
ras a través da exposicidon Unha invasién silenciosa. A bio-
diversidade baixo ameaza e de saidas ao rio para cofiecer
de primeira man as ameazas ambientais que sofren os
nosos ecosistemas fluviais. A mostra xa pasou por cen-
tros como o CIFP A Granxa, o IES Salvaterra ou o IES de
Brién, como primeiro paso para estimular o interese e
involucrar o alumnado na conservacion dos rios.

Féra do dmbito do ensino, tamén se desenvolven ac-
tividades enfocadas ao resto da poboacién, como as
vinculadas & descuberta de biodiversidade fluvial nesas
cinco zonas de actuacion, para cofiecer a flora e fauna
ameazada e, posteriormente, organizar xornadas de vo-
luntariado ambiental nas que poder eliminar ou, cando
menos, contribuir a controlar esas Especies Exéticas In-
vasoras. Nunha terceira parte da iniciativa, o protago-
nista € o persoal técnico dos concellos ou aquelas insti-
tuciéns que estan involucradas nestas problematicas, a
quen ADEGA ofrece cursos de formacién para mellorar
o impacto das suas actuaciéns.

Fondos europeos

Este proxecto conta co apoio da Fundacién Biodiversi-
dad do Ministerio para a Transicion Ecoloxica e o Reto
Demografico (MITECO), no marco do Plan de Recupe-
racién, Transformacién e Resiliencia (PRTR), financiado
pola Unién Europea - NextGenerationEU. O obxectivo
deste programa é identificar iniciativas transformado-
ras que impulsen a bioeconomia, entendida como unha
oportunidade para amosar que a conservacién dos re-
cursos naturais pode ir da man de actividades que xeren
desenvolvemento econémico e social.

A convocatoria, que recibiu un total de 132 propostas,
seleccionou 14 iniciativas, entre as que se atopa Fluvia-
tilis, ao demostrar que contrible a resolver algin dos
grandes retos ambientais e sociais para a conservacién
do patrimonio natural e biodiversidade e a creacién de
emprego.

